
Talba

MINUTI

Il-Minuti tal-Laqgħat Nri. 62 u 63 li saru fis-16 ta’ Mejju, 2001 u fit-30 ta’ Mejju, 2001, rispettivament, ġew konfermati.

  THE CHAIRMAN (Onor. Leo Brincat):  Nibda billi nistieden lill-Awditur Ġenerali sabiex jieħu postu fuq il-Mejda.

 Is-Sur Joseph G. Galea ħa postu madwar il-Mejda.

  THE CHAIRMAN:  Nitlob lis-Segretarja sabiex taqra l-korrispondenza li għandna.

  L-ISKRIVANA TAL-KUMITAT:  L-ewwel waħda hija mingħand Mr. John A. Bonnici, Deputy Auditor lill-Onor. Prim Ministru, datata 24 ta’ Mejju, 2001  u tgħid hekk:

“Onorevoli Prim Ministru

Dr. Eddie Fenech Adami K.U.O.M., B.A., LL.D., M.P.

Uffiċċju tal-Prim Ministru

Kastija

Onorevoli Prim Ministru,

Filwaqt li nirringrazzja lilek u lill-Onorevoli Membri tal-Parlament li tliet snin ilu b’riżoluzzjoni tal-Parlament urejtu l-fiduċja fija fil-ħatra ta’ Deputat Awditur Ġenerali, nixtieq ninfurmak li qed nibgħat ir-riżenja tiegħi mill-istess kariga lill-Eċċellenza Tiegħu l-President tar-Repubblika ta’ Malta b’effett minn nhar il-Ġimgħa, l-1 ta’ Ġunju 2001.

Inselli għalik

John A. Bonnici

  THE CHAIRMAN:  Din l-ittra kienet purament għall-informazzjoni.  Min-naħa tagħna m’hemm xejn x’nistgħu nagħmlu ħlief nieħdu nota bħala Kumitat.  Il-prassi ovvjament hija li meta tiġi għall-ħatra jkun hemm konsultazzjonijiet bejn gvern u oppożizzjoni peress li din illum hija ħatra tal-Parlament innifsu.

  Issa għandna żewġ ittri pjuttost twal; waħda mingħand l-Awditur Ġenerali dwar enquiry into the administration of the National Aquaculture Centre li suppost ġiet iċċirkolata lill-Membri tal-PAC – nistgħu anke nagħtu kopja lill-media – u l-oħra dwar it-tweġiba li kien qed jistenna l-Awditur Ġenerali min-naħa ta’ l-Uffiċċju tas-Segretarju Permanenti fil-Ministeru tal-Finanzi dwar issue li konna ddiskutejna hawnhekk rigward telephone lines with overseas dialing facility.  Hawn permess li jiġu taken as read? Jidher li m’hawnx oġġezzjoni.

  Tajjeb li wieħed jieħu nota li peress li waħda minnhom kienet follow up item għal diskussjoni li kellna hawnhekk nistgħu nittrattawha fil-laqgħa li jmiss anke għaliex diġa` kelli talba mingħand l-Onor. Galea Pace sabiex nittrattawha għad-diskussjoni u allura naħseb li darb’oħra nġibuha bħala item għad-diskussjoni.

RAPPORTI ANNWALI U FINANCIAL STATEMENTS TAL-BUILDING INDUSTRY CONSULTATIVE COUNCIL GĦAS-SNIN 1999 U 2000

  THE CHAIRMAN:  Nistgħu għalhekk ngħaddu għall-business tal-ġurnata u nsejjaħ fuq il-Mejda magħna liċ-Chairman tal-Building Industry Consultative Council (BICC) u lis-Segretarju Permanenti fil-Ministeru għall-Ambjent.

Il-Perit Robert Musumeci u s-Sur Paul Mifsud ħadu posthom madwar il-Mejda.
  THE CHAIRMAN:  Forsi nibda billi nagħmel domanda jiena.  Xtaqt li l-Perit Musumeci jagħtina ftit idea dwar is-set-up ta’ staff permanenti li għandu l-Kunsill.  Qed nistaqsi dan fid-dawl tal-personal emoluments ta’ madwar Lm52,000.  Forsi fl-istess kuntest jista’ anke jagħtina indikazzjoni dwar jekk il-professional fees kenux relatati  għal xi consultancies jew ħaġ’oħra.

  IL-PERIT ROBERT MUSUMECI (Chairman, BICC):  Rigward personal emoluments matul l-1999 kien hemm chairman, principal, executive officer, skrivana casual, timekeeper, general hand, technical officer u uffiċjal tekniku ieħor li kien għadu qed jitħallas bid-dritt pero` imbagħad irriżenja wara ftit xhur.  Dan bażikament huwa l-istess numru ta’ ħaddiema li kien hemm fi żmien iċ-chairmanship taċ-chairman preċedenti pero` l-expenditure għas-sena 2000 naqas ftit għar-raġuni li kien hemm ir-riżenja ta’ l-individwu li semmejt wara ftit xhur.

  THE CHAIRMAN:  Dawn huma kollha full time employees jew hemm minnhom li huma part timers?

  IL-PERIT ROBERT MUSUMECI:  Kollha huma kollha full timers ħlief għal persuna waħda li hija casual.

  THE CHAIRMAN:  U rigward  il-professional fees?

  IL-PERIT ROBERT MUSUMECI:  Il-BICC għandu l-faċilita` jappunta working groups biex  ikunu jistgħu jgħinuh u jassistuh f’ċerti materji, uħud minnhom diġa` stipulati bil-liġi u oħrajn li l-istess kunsill jiddetermina minn żmien għal żmien.  Dawn il-materji jvarjaw kif inhu evidenti fir-rapport annwali.  Fl-1999 kien hemm working groups li ħadmu fuq riċerka, fuq il-Planning Authority reform, health and safety, building regulations, educational training, property market, restoration guidelines, public/private partnership u kien hemm ukoll xi flus dovuti lil nies professjonali li kienu għamlu xi xogħol fi żmien iċ-chairman preċedenti.  Il-professional fees matul is-sena 2000 huma dovuti għal xogħlijet li saru fuq in-North Harbour Local Plans, fuq rapport dwar is-CE marking, geological survey, policy and design guidance 2000, Development Planning Act,  design guidelines, structural plan review, u b’kollaborazzjoni ma’ l-IPSE rapport relatat mal-prodotti metallic and  non-metallic u kif dawn se jiġu effettwati fid-dawl tal-kuntest Ewropew.

  THE CHAIRMAN:   Sur Musumeci, xtaqt fil-fatt nistaqsi xi ħaġa rigward punt li għandek kemm semmejt, jiġifieri l-kwestjoni tal-private/public partnerships.  Jien  naf li hija politika ddikjarata ta’ l-amministrazzjoni tal-lum li dawn jiġu ntrodotti f’diversi dekasteri, u fil-fatt kien hemm riferenza speċifika għal dan anke fl-aħħar diskors tal-budget.  Dak li qed isir jew li qed jiġi propost min-naħa tagħkom bħala BICC huwa parti mill-programm ċentralizzat ta’ l-amministrazzjoni ċentrali jew huma proposti li ħerġin purament min-naħa tal-BICC innifsu?  

  IL-PERIT ROBERT MUSUMECI:  Huma proposti ħerġin purament min-naħa tal-kunsill innifsu.  Fil-fatt kienet inizjattiva ta’ l-istess bord li ried jidħol fil-materja.  Aħna, indipendentement mill-politika tal-gvern, issottomettejna disa’ modi kif il-gvern jista’ jikkollabora mal-privat, pero` notwithstanding that, il-prinċipju tar-rapport kien li l-gvern waqqaf task group biex ikun jista’ jiffaċilita` l-mekkaniżmu li jirregola dan l-operat.  Dan ir-rapport ġie komunikat lill-Ministru Zammit Dimech bħala l-ministru responsabbli mill-BICC u jidhirli li ġie wkoll forwarded lill-Cabinet għal aktar studju.

  THE CHAIRMAN:  Bħala BICC intom ġejtu mistiedna tagħmlu parti minn dan it-task group?

  IL-PERIT ROBERT MUSUMECI:  Le, din kienet biss proposta.

  THE CHAIRMAN:  Ovvjament jekk titwaqqafx task force jew le m’hijiex responsabbilta` tal-BICC; jien qed nistaqsi dwar il-parti li tikkonċerna lilkom.  Forsi s-Sur Mifsud iħoss li għandu jżid xi ħaġa?

  IS-SUR PAUL MIFSUD
(Segretarju Permanenti fil-Ministeru għall-Ambjent):  Mr Chairman, din kienet inizjattiva tal-BICC.  Bħalma taf inti, fuq il-bord tal-BICC hemm rappreżentati diversi entitajiet oħra u allura l-BICC ħa l-inizjattiva biex jagħmel dan il-working group ħalli jara kif il-private/public partnership tista’ taħdem f’kuntest ta’ proġetti infrastrutturali.  Naturalment f’dan il-working group kien hemm anke l-input ta’ l-entitajiet li huma rappreżentati fuq il-BICC.  Jiġifieri din kienet iniżjattiva tal-BICC u m’għandha x’taqsam xejn ma’ l-inizjattiva l-oħra li għaddej biha l-Ministeru tal-Finanzi dwar il-private/public partnership.

  THE CHAIRMAN: Aktar kummenti?  L-Onor. Hyzler.

  ONOR. GEORGE HYZLER (Segretarju Parlamentari):  Jien għandi nifhem li l-BICC jaħdem mill-qrib ħafna mal-Planning Authority.  Kif qegħdin jiżviluppaw ir-relazzjonijiet mal-Planning Authority?  Qed ikun hemm input min-naħa tal-BICC?

  IL-PERIT ROBERT MUSUMECI:  Fil-fatt, waqt kull perijodu ta’ konsultazzjoni, meta jkun hemm preliminary draft, il-BICC jieħu l-inizjattiva bħala parti mill-pubbliku pero` nużaw il-pożizzjoni uffiċjali tagħna wkoll u nużaw ukoll il-fatt li hemm ħafna interessi differenti u allura jista’ jkollna rapporti iktar komprensivi.  Matul dawn is-sentejn ħdimna fuq madwar sitta jew seba’ rapporti.  Kif għedt aktar kmieni, l-ewwel rapport li kkumissjona l-istess bord  kien jikkonċentra fuq kif għandha tkun l-istruttura - almenu mill-punto di vista tal-BICC -  kemm amministrattivament kif ukoll fuq livell ta’ policies u deherilna li dan beda jseħħ anke bl-istess liġi li bħalissa qiegħda quddiem il-Parlament għad-diskussjoni.  Imbagħad iffokajna fuq materji partikolari, fosthom fuq kif għandu jinbidel id-DC1/88 l-antik u fil-fatt f’Novembru li għadda ġie ntrodott il-policy and design guidance 2000 li huma liġijiet ġodda li qegħdin jieħdu post id-DC1/88.  Nista’ ngħid li kellna kontribut dirett fit-tfassil ta’ dawn il-policies u għadna qegħdin nagħmlu monitoring tagħhom għaliex għalkemm ġew introdotti, naħsbu li għad hemm x’wieħed jirfina fihom.  

  Għamilna wkoll studju preliminarju fuq il-pjan ta’ struttura, ħadna l-entitajiet kollha u rajna s-sottomissjonijiet tagħhom u qabel ġew introdotti l-emendi għad-Development Planning Act għamilna s-sottomissjonijiet tagħna dwar x’jidhrilna li l-Parlament għandu jbiddel.  Bħalissa qegħdin ukoll inniedu żewġ rapporti mal-Planning Authority fuq l-istess policy and design guidance 2000 li aktar kmieni għedt li qegħdin nagħmlu monitoring tagħhom għaliex hemm ħafna affarijiet li jidhrilna li jistgħu jiġu rranġati.  Xi ħaġa li qiegħda tippreokkupana hija l-mod kif jiġu nterpretati ċerti polcies għaliex xi kultant jiġri li wieħed jinterpretahom mod u ieħor jinterpretahom mod ieħor.  Għalhekk aħna qegħdin nagħmlu sforz kollettiv biex nidentifikaw dawk il-policies li xi kultant qed jiġu twisted b’tali mod li huma xi ftit questionable.  Il-ħsieb huwa li nagħmlu highlighting tagħhom biex l-awtorita` tidentifika policy direzzjonabbli.

  THE CHAIRMAN:  Aktar kummenti?  L-Onor. Hyzler.

  ONOR. GEORGE HYZLER:  Naf li min-naħa tal-ministeru tagħna, tramite s-Segretarju Parlamentari Vassallo, kien sar ċertu ammont ta’ xogħol fuq ir-registation tal-kuntratturi.  F’paġna 20 tar-rapport għas-sena 1999 hemm imniżżel li kien sar ċertu ammont ta’ xogħol u fir-rapport ta’ l-2000 jissemma biss li wasal viċin.  Kemm intom fil-fatt viċin li tikkonkludu s-sistema tar-reġistrazzjoni volontaja tal-kuntratturi?

  IL-PERIT ROBERT MUSUMECI:  Fil-fatt għamilna launching ta’ din is-sistema uffiċjalment madwar ġimgħatejn ilu, fil-fatt fl-ewwel ġimgħa ta’ Ġunju.  Bħalissa ovvjament għada fuq bażi volontarja u l-idea hija li nagħmlu streamlining ta’ dawk kollha li jipprovdu servizz fil-qasam ta’ l-industrija.

  ONOR. GEORGE HYZLER:  Jiġifieri bdiet taħdem diġa`?

  IL-PERIT ROBERT MUSUMECI:  Iva, fil-fatt illum stess kellna diskussjonijiet mal-Contracts Committee u se nagħmlu talba formali lill-Ministru Dalli biex almenu f’tenders li huma pubbliċi r-reġistrazzjoni tkun obbligatorja, fis-sens li biex wieħed ikun jista’ jitfa’ tender  għal xogħol jew servizz pubbliku jew governattiv, l-ewwel irid ikun irreġistrat.  Din eventwalment għandha twassal għall-klassifikazzjoni.  L-idea hi li nagħmlu streamlining u kategoriji differenti għal tenders differenti.  Nista’ ngħid li għalkemm qegħdin naħdmu fuq din is-sistema, fil-fatt għadha ftit ‘il bogħod.

  ONOR. GEORGE HYZLER:  Ħarġet fil-pubbliku?

  IL-PERIT ROBERT MUSUMECI:  Iva, ir-reġistrazzjoni bdiet madwar ġimgħtejn ilu, fil-pubbliku bdiet ukoll u qegħdin noffru l-assistenza għal dawk li jixtiequ jirreġistraw.

  ONOR. GEORGE HYZLER:  U x’kien ir-rispons s’issa?

  IL-PERIT ROBERT MUSUMECI:  Ir-rispons s’issa ma kienx wieħed għoli  u għalhekk nixtiequ li jkun hemm xi ħaġa li torbot aktar.  Għalkemm kienu ħafna li ġabruha, ftit kienu li rrispondew.  Aħna qegħdin nippruvaw naraw insibux mezz kif ikun hemm dik iċ-ċerta obbligazzjoni li tikkonsolida dan l-isforz.  Fil-fatt l-idea hija dik.

  THE CHAIRMAN:  Hawn aktar kummenti?  L-Onor. Agius.

  ONOR. FRANCIS AGIUS:  Aħna nafu li din hija industrija fejn sfortunatament ikollna l-iktar inċidenti u mwiet.  Tista’ forsi telabora ftit biex wieħed ikun jaf fejn hemm overlapping speċjalment ma’ awtoritajiet oħrajn u kif fil-fatt intom tistgħu tgħinu biex ikunu mplimentati d-diversi miżuri li hemm bżonn jittieħdu?

  IL-PERIT ROBERT MUSUMECI: Għalkemm il-kunsill suppost huwa konsultattiv, aħna ħadna ftit proattivita` f’dan il-kuntest u organizzajna health and safety bus campaign fejn morna aħna stess fuq diversi construction sites – dan għamilnih b’kollaborazzjoni diretta mal-Ministeru għall-Politika Soċjali – u niffilmjawhom waqt li jkunu qegħdin jagħmlu x-xogħol u wara nagħmlu lectures fejn nuruhom l-istess videos li nkunu ħadna. 

  Kellna wkoll kampanja li forsi aktar tista’ ssejħilha passiva pero`  kienet inizjali; qed nirriferi għall-bill board campaign.  L-aħħar attivita` li fl-opinjoni tiegħi kienet suċċess ukoll kienet meta għamilna konferenza fejn għamilna launching ta’ gwida partikolarment għall-periti.  Irrid ngħid li s’issa dejjem tgħallimna fuq kif nibnu pero` sfortunatament illimitati ħafna fuq il-mod ta’ x’wieħed għandu jara u ma jarax meta jkun qed jagħmel demolitions u excavations u ħriġna linja ta’ gwida biex nassistu lill-periti f’dan il-kuntest.

  THE CHAIRMAN:  L-Onor. Buhagiar.

  ONOR. CHARLES BUHAGIAR:  L-item “rent” fil-financial statements.  L-aħħar darba kien hemm il-ħsieb li jiċċaqilqu l-uffiċini minn fejn huma.  Xtaqt inkun naf jekk kienx hemm xi żviluppi għaliex fil-financial statements hawn imniżżlin Lm8,000 li nifhem li huma ħlas ta’ kera tal-post fejn qegħdin bħalissa.  Tista’ tgħidilna x’inhu jsir f’dan ir-rigward?

  IL-PERIT ROBERT MUSUMECI:  Iva, fil-fatt ħriġna tender f’Novembru li ġiet awarded.  Il-premises il-ġodda qegħdin Ħal Lija.

  L-ONOR. CHARLES BUHAGIAR:  U l-kera tagħhom?

  IL-PERIT ROBERT MUSUMECI:  Il-kera se tkun Lm16,000 fis-sena.  Fil-fatt nista’ ngħid li l-offerta li ntagħżlet kienet waħda mill-ftit li kkwalifikat bħala kriterji ta’ accessability u daqs.

  ONOR. CHARLES BUHAGIAR:  Għandkom xi idea ta’ meta se tmorru?

  IL-PERIT ROBERT MUSUMECI:  Suppost f’Lulju nkunu hemmhekk, fil-fatt diġa` bdejna nġorru.

  ONOR. CHARLES BUHAGIAR:  Ħaġa oħra li xtaqt nistaqsi hija dwar it-training grants.  Fil-financial statements hemm nefqa ta’ Lm15,000 għal dan il-għan.  Saru fil-fatt it-training programmes li kellhom isiru u x’tip ta’ training fil-fatt sar?

  IL-PERIT ROBERT MUSUMECI:  Rigward il-Lm15,000 irrid ngħid li dawn ġew mgħoddija lill-ETC bl-idea li nimplimentaw diversi training programmes.  S’issa għadhom ma ntnefqux kollha; intnefqu biss Lm7,200.  L-oħrajn għadhom riżervati għand l-ETC bl-idea li jimplimentawhom.  Saru traineeships fuq steel fixing u form working.  L-idea kienet li jkun hemm sussidju li nħallsu lill-employer ekwivalenti għal 25% tal-minimum wage.  Għal din l-iskema bdew erba’ pero` spiċċajna bi tnejn.

  ONOR. CHARLES BUHAGIAR:  Tista’ tispjega ftit kif taħdem?

  IL-PERIT ROBERT MUSUMECI:  L-idea hija li jkollna 25% tal-minimum wage inħallsuhom aħna u l-bqija jħallashom l-employer.  Dan kien fuq steel fixing u form working.  Ftaħniha għall-employers kollha li kienu nteressati; kien hemm employer wieħed li kien interessat, daħlu erba’ trainees tiegħu pero` fadal biss tnejn.  Imbagħad għamilna short courses fuq tile layering u plastering.  Dawn bdew fit-30 ta’ April 2001 u suppost se jibqgħu għaddejjin sat-30 ta’ Lulju, 2001.  Daħlu 15 trainees all registered unemployed.  Imbagħad għandna tiling u plastering fejn hemm bejn 12 u 20 li kollha huma registered unemployed u l-ispiża stmata hija ta’ Lm2,000.  Din l-informazzjoni tinsab għand l-ETC u jien minn  żmien għal żmien nitlobhom jgħiduli fiex waslu.  

  ONOR. CHARLES BUHAGIAR:  Jiġifieri t-training programmes proprjament qegħdin isiru mill-ETC?

  IL-PERIT ROBERT MUSUMECI:  Iva, ħadna l-inizjattiva jointly pero` l-ETC qegħdin ifittxu t-trainees.

  ONOR. CHARLES BUHAGIAR:  Qegħdin tikkunsidraw xi tip ta’ kollaborazzjoni ma’ l-iskola tal-bini?

  IL-PERIT ROBERT MUSUMECI:  Ma’ l-iskola tal-bini fil-preżent qegħdin f’kollaborazzjoni ma’ Dr. Cannataci.  Dwar courses għal bennejja dejjem tkellimna taħt il-kappa tiegħu.  Huwa l-ħsieb tiegħu li jkun parti mill-binarju edukattiv tiegħu.

  ONOR. CHARLES BUHAGIAR:  Imma mhux kull bennej bilfors irid ikun restawratur!

  IL-PERIT ROBERT MUSUMECI:  Jien qed nirriferi għall-MCAST mhux għaċ-ċentru tar-restawr.  Il-kors tal-bennejja jiġi nkorporat fis-sistema.

  ONOR. CHARLES BUHAGIAR:  Jiġifieri intom ukoll qegħdin taħdmu allura mal-vocational college biex jiġu stabbiliti xi tip ta’ liċenzjar jew ċertifikar ta’ dawn it-tip ta’ nies li jaħdmu f’dawn is-snajja’ kif kien darba l-ħsieb?

  IL-PERIT ROBERT MUSUMECI:  Iva.

  ONOR. CHARLES BUHAGIAR:    U dawn in-nies jiġu ċertifikati?  Jiġifieri min ikun tile layer jew bajjad ikollu x’juri li huwa bajjad jew tile layer?

  IL-PERIT ROBERT MUSUMECI:  Kieku ssir, dik tgħina ħafna fir-registration għaliex bħalissa r-registration hija daqsxejn anomala, fis-sens li għalkemm wieħed jista’ jgħid li huwa tile layer, fil-fatt m’għandu xejn x’juri li huwa hekk.

  THE CHAIRMAN:  L-Onor. Galea Pace.

  ONOR. VICTOR GALEA PACE:  Dawn il-korsijiet jinkludu wkoll bini ta’ ħitan tas-sejjieħ?

  IL-PERIT ROBERT MUSUMECI:  Le, qatt ma ffokajna fuq dik is-sengħa.  It-tliet materji li ffukajna fuqhom li l-istess membri ħassew li għandna ħtieġa għalihom huma tile laying u plastering u steel fixing u form working.  S’issa min-naħa tagħna m’hemmx il-ħsieb li jkun hemm korsijiet ta’ dan it-tip.

  IS-SUR PAUL MIFSUD:  Il-country parks department li kien jaqa’ taħt id-Dipartiment ta’ l-Ambjent kien idaħħal nies speċifikament biex jiġu trained fuq is-sengħa tar-rubble wall building.  Fil-fatt hemm nies li għandhom din is-sengħa li huma stess qegħdin jgħallmu oħrajn.  Dan il-unit mar taħt id-dipartiment tax-xogħlijiet pero` baqgħu l-istess nies u l-istess dipartiment. 

  ONOR. VICTOR GALEA PACE:  Teżisti statistika fuq kemm hemm impjegati?

  IS-SUR PAUL MIFSUD:  Statistika dwar kemm hemm impjegati f’dan il-unit teżisti pero` ma jfissirx li huma kollha kapaċi jagħmlu xogħol ta’ bini ta’ ħitan tas-sejjieħ.

  THE CHAIRMAN:  Aktar kummenti?  L-Onor. Buhagiar.

  ONOR. CHARLES BUHAGIAR:  Safejn naf jien il-BICC jaħdem bil-working groups tiegħu fuq diversi aspetti ta’ l-industrija.  Bħalissa kemm hemm working groups?

  IL-PERIT ROBERT MUSUMECI:  Għandna wieħed li qed jaħdem fuq il-Planning Authority fuq il-policy and design guidance 2000 għaliex qegħdin nerġgħu nifluhom biex naraw liema huma dawk l-areas li m’humiex jaħdmu, għandna ieħor li qed jaħdem fuq interpretation of policies u qed iqabbel il-policies tal-Planning Authority speċjalment fejn fuq appell jinterpretaw mod u fid-DCC jinterpretawhom mod ieħor u qegħdin nippruvaw nagħmlu streamlining u highlighting,  imbagħad għandna education and research trust li huwa ongoing.  Kultant żmien qegħdin ukoll nagħmlu konferenza li għandha x’taqsam ma’ riċerka;  fil-fatt il-konferenza li tmiss se tkun fid-19 ta’ Lulju u fiha se niffukaw fuq engineering structural analysis.  L-idea hija li nfasslu gwida kif il-perit għandu jiddisinja u se nieħdu l-British Standards u l-EN codes.  Għandna wkoll il-building regulations li kumbinazzjoni temmejnihom il-ġimgħa l-oħra.  Dawk issa eżawrejnihom kollha ħlief xi ħaġa dwar structural analysis għaliex elaborajnih ftit u daħħalna affarijiet li għandhom x’jaqsmu ma’ steel u precast li oriġinarjament ma kenux hemm.  Bażikament dawk huma l-working groups li qegħdin jaħdmu bħalissa.

  ONOR. CHARLES BUHAGIAR:  U fuq is-suq tal-proprjeta` m’hu qed isir l-ebda xogħol bħalissa?

  IL-PERIT ROBERT MUSUMECI:  Fuq is-suq tal-proprjeta` għadna kemm temmejna studju u kkommunikajnih lill-Ministru Dalli li fih 19-il rakkmandazzjoni.  Barra minn hekk għandna kollaborazzjoni diretta ma’ l-Universita` u fil-fatt kellna student assistit minna li analizza l-housing affordability hawn Malta fil-kuntest tas-subsidies li għandha l-Housing Authority.  L-idea hija li aħna u l-Universita` nassistu studenti li jkollhom dissertation fil-ħames sena.

  ONOR. CHARLES BUHAGIAR:  Naf ukoll li ħadtu xi inizjattiva rigward health and safety.  Bħalma ntqal, naħseb li wieħed mill-fatturi li rridu nħarsu lejhom fl-industrija tal-kostruzzjoni hija li l-akbar persentaġġ ta’ inċidenti fuq il-postijiet tax-xogħol jiġru fuq il-construction sites.  Jien naħseb li hemmhekk ukoll għandu jkun hemm xi ħaġa ongoing biex l-awareness, kemm fost in-nies li jaħdmu fl-industrija, kemm fost l-employers kif ukoll fost it-third parties sabiex joqogħdu attenti għal ċerti affarijiet.

  IL-PERIT ROBERT MUSUMECI:  Iva, kif diġa` għedt, għandna an ongoing health and safety bus campaign fejn aħna qegħdin immorru bil-cameras fuq is-siti tax-xogħol niġbdu video u wara nlaqqgħu lill-ħaddiema biex nuruhom il-video u ngħidulhom fejn jistgħu jemeljoraw.  Daqs ġimgħatejn ilu kellna konferenza proprju dwar health and safety fejn għamilna launching ta’ linja gwida għall-periti u dawn se nibagħtuhom lill-istess periti.  Dawn jinkludu miżuri li għandhom jittieħdu f’excavations u demolitions li jkunu qed isiru kemm fuq old construction kif ukoll fuq recent construction.  Barra minn hekk, fir-registration li ġiet launched diġa` ħadna ħsieb li kull kuntrattur, biex jiġi rreġistrat, irid ikollu insurance policy obbligatorja. 

  ONOR. CHARLES BUHAGIAR:  Din ir-registration tal-kuntratturi qed issir mill-BICC jew mill-BCID?

  IL-PERIT ROBERT MUSUMECI:  L-amministrazzjoni qed issir mill-Building Construction Industry Department.  Fil-fatt hemm l-istaff apposta li qiegħed jieħu d-data pero` aħna qed inkunu promoturi, jiġifieri konna sa mill-bidu involuti kemm fil-mod kif ġiet imfassla l-formola kif ukoll fil-classification.

  ONOR. CHARLES BUHAGIAR:  Jien naħseb li ladarba huwa eżerċizzju governattiv id-dipartiment tal-gvern jagħmel ir-reġistrazzjoni. Nimmaġina l-BCID. Naħseb anke l-health and safety imdaħħlin fihom ukoll.

  IS-SUR PAUL MIFSUD:  Rigward il-health and safety ukoll qed jieħdu interess,  tant li kienu ġabu xi Commonwealth expert on the subject.  Għalkemm ir-rwol tal-BICC primarjament hija waħda ta’ consultancy, huwa wkoll kumplimentari għal dipartimenti bħal dawn li jieħdu inizjattivi f’din il-linja bħala health and safety.

  ONOR. CHARLES BUHAGIAR:  Imma l-BICC jipprovdi forum għall-privat fejn l-industrija tiltaqa’ ħalli jitkellmu l-problemi tagħhom u l-oħrajn huma dipartiment tal-gvern, jiġifieri għandhom rwoli differenti.  Jien naħseb li l-BCID suppost jaħdmu fuq building regulations.  

  IL-PERIT ROBERT MUSUMECI:  Huwa veru li l-BCID huwa l-amministratur u l-promoter fir-rigward ta’ building regulations, pero` biex żgur ikun hemm konsultazzjoni mill-aktar wiesgħa li sar kien li kull membru tal-BICC kien mistieden biex ikun preżenti għal kull topic ħalli b’hekk nevitaw li jkun hemm xi ħadd li jgħid li ma ġiex ikkonsultat.

  ONOR. CHARLES BUHAGIAR:   Mir-rapport annwali innutajt li għaqda li twaqqfet dan l-aħħar, il-Federation of Building Contractors, m’għandhiex rappreżentant fuq il-bord tal-BICC.

  IL-PERIT ROBERT MUSUMECI:  Iva, pero` minn meta ġiet ppubblikat ir-rapport sal-lum inħatar is-Sur Anġlu Xuereb bħala r-rappreżentant ta’ l-FOBC filwaqt li post is-Sur Xuereb bħala rappreżentant ta’ l-FOI ħadu s-Sur Henry Attard.  Dawn ġew acknowledged daqs xahrejn ilu mill-Ministru biex ikunu jagħmlu parti mill-BICC.

  THE CHAIRMAN:  Xtaqt nagħmel domanda dwar l-information material.  Hawnhekk qed jingħad li fis-sena 2000 intnefqu madwar Lm3,131 fuq dan it-tip ta’ materjal.  Xtaqt nistaqsi fejn tqassam dan il-materjal u min kien qed jiġi targeted minnu.

  IL-PERIT ROBERT MUSUMECI:  L-idea wara l-information material kienet li l-BICC jagħmel librerija interna li hija targeted għal nies tekniċi, jiġifieri periti u studenti primarjament.  Fil-fatt investejna dak l-ammont f’kotba mill-Building Research Establishment ta’ Londra.  Minn żmien għal żmien joħorġu publications fuq struttura u materja relatata mal-bini u għandna in-house library miftuħa pero` l-kotba ma joħorġux minn hemmhekk.  Kull perit jista’ jiġi u jagħmel użu minn dawn il-kotba mingħajr ebda ħlas.

  THE CHAIRMAN:  Kellkom feedback fuqha din?

  IL-PERIT ROBERT MUSUMECI:  Iva, l-aktar minn studenti.

  THE CHAIRMAN:  L-Onor. Galea Pace.

  ONOR. VICTOR GALEA PACE:  Xtaqt nistaqsi jekk għandkomx policy dwar il-futur tal-barrieri li m'għadhomx jintużaw.  Hemm possibbilta` li tintuża xi pilot scheme fuq xi waħda minnhom?

  IL-PERIT ROBERT MUSUMECI:  Rigward il-barrieri tal-qawwi konna kkummissjonajna, flimkien mal-Planning Authority, geological survey biex naraw ir-riżorsi li għandna fil-pajjiż għaliex meta bdejna nqabblu l-istatistika sibna li kien hemm ċerti konflitti.  Aħna wżajna sources bħalma huma l-portland cement u rajna kemm ġie mportat cement biex b’hekk stajna nirrelataw b’xi mod il-figuri.  Ir-riżultat ta’ dan is-survey għaddejnih lill-Planning Authority, pero` as such m’aħniex qed niffukaw fuq barrieri.  Fil-fatt ir-rappreżentant tal-GRTU, li huwa kkonċernat proprju mal-barrieri direttament, ressaq proposta lill-bord biex isir studju konness ma’ dan is-suġġett.

  ONOR. VICTOR GALEA PACE:  Imma nafu kemm hemm barrieri li m’għadhomx jintużaw?

  IL-PERIT ROBERT MUSUMECI:  Il-Planning Authority għandha din l-istatistika.

  ONOR. VICTOR GALEA PACE:  Imma intom ma tafux?

  IL-PERIT ROBERT MUSUMECI:  Nafu imma m’għandix din l-informazzjoni hawnhekk.  Fil-fatt din il-policy tinkwadra wkoll mal-Ministeru għall-Ambjent u forsi l-Permanent Secretary jista’ jispjega aħjar.

  IS-SUR PAUL MIFSUD:  L-ewwelnett irrid ngħid li hemm barrieri li huma proprjeta` privata li naturalment il-gvern m’għandu l-ebda say fuqhom u hemm …

  ONOR. VICTOR GALEA PACE:  Imma tistgħu tagħmlu r-rakkmandazzjonijiet tagħkom lill-gvern fuq l-użu ta’ dawk il-barrieri li m’humiex jintużaw?

  IL-PERIT ROBERT MUSUMECI:  Fil-fatt ir-rwol tal-BICC huwa proprju dak; meta l-bord jidhirlu li hemm materja li jixtieq jespandi fuqha jiġbor l-informazzjoni u jindirizzaha lill-gvern.  Peress li kien hemm studju in parallel għaddej bejn il-Ministeru għall-Ambjent u l-Planning Authority, s’issa għadna ma dħalniex f’dan l-aspett, jiġifieri ħallejna jsir l-istudju  biex imbagħad wieħed jara ftit x’joħroġ minn hemmhekk.

  ONOR. VICTOR GALEA PACE:  Jekk il-gvern tal-ġurnata jiddeċiedi li t-tali barriera li m’għadhiex tintuża trid tiġi mimlija bil-construction waste, il-gvern lil min jappunta biex jieħu ħsieb dan ix-xogħol?

  IL-PERIT ROBERT MUSUMECI:  Lill-Planning Authority.

  ONOR. VICTOR GALEA PACE:  Imma l-Planning Authority imbagħad lil min tqabbad?

  IL-PERIT ROBERT MUSUMECI:  Waħda mill-kondizzjonijiet li ħafna drabi l-Planning Authority torbot lil min japplika għal restawr ta’ barriera biha hija a restoration scheme against a bank guarantee. Naturalment ir-regolatur f’dan il-kuntest hija dejjem l-Awtorita` ta’ l-Ippjanar.

  THE CHAIRMAN:  Akar rimarki?  L-Onor. Francis Agius.

  ONOR. FRANCIS AGIUS:  Din hija industrija li tiġbed ħafna ħaddiema li jkunu Malta bla permess, eċċ eċċ.  Ġiet indirizzata din il-problema?  Saru xi rakkmandazzjonijiet jew policies li intom taħsbu li jistgħu jiffaċilitaw iktar b’xi mod l-implimentazzjoni?

  IL-PERIT ROBERT MUSUMECI:  Nista’ ngħid li f’ħafna mill-issues għandna a common policy pero` f’din jidher li m’hemmx u r-raġuni hija ovvja; għandek l-argument fuq naħa waħda li jsostni li l-gvern għandu jġib ħaddiema barranin għaliex m’hawnx ħaddiema Maltin jikkumplimentaw ix-xogħol in demand,  imbagħad min-naħa l-oħra hemm il-unions li ċertament għandhom l-istess weight fil-kunsill li huma daqsxejn xettiċi rigward dħul ta’ nies barranin mingħajr preġudizzju fuq il-pożizzjoni tal-gvern.  Jiġifieri bħala BICC m’għandniex policy waħda.

  ONOR. FRANCIS AGIUS:  Imma l-fatt li l-kuntratturi jkunu reġistrati apparti l-istandards u s-safety hemm il-ħsieb li jkun hemm aktar serjeta`, fis-sens li wieħed ikun jaf aktar min huma l-ħaddiema tiegħu eċċ eċċ?

  IL-PERIT ROBERT MUSUMECI:  Iva, fil-fatt dak huwa l-ħsieb.  Parti mir-reġistrazzjoni - hawnhekk m’għandix formola – titlob li l-individwu in kwestjoni jkun ħallas is-social security tal-ħaddiema.

  ONOR. FRANCIS AGIUS:  X’qed tirrikkmandaw li għandu jsir fil-prattika biex din tkun segwita?  Għaliex min ma jkunx irreġistrat ovvjament m'intix se tistaqsi għalih.

  IL-PERIT ROBERT MUSUMECI:   Għalissa qed nippruvaw naraw li min jieħu tender għal kuntratti li jkun maħruġ mill-gvern, ikun irreġistrat.  M’aħniex qed ngħidu li jekk xi ħadd irid iqabbad bajjad, dan irid ikun bilfors irreġistrat.  Naturalment,  jekk dak li jkun ikun irid jirrikorri għar-reġistru - li se jkun pubbliku - sta għalih li jagħmel dan, pero` m’huwiex il-ħsieb tagħna li nestendu fuq xogħol privat ukoll. 

  THE CHAIRMAN:  L-Onor. Hyzler.

  ONOR. GEORGE HYZLER:  Fil-fatt jien kont se nagħmel domanda fuq l-istess linja ta’ l-Onor. Agius.  M’hemmx dubju li hemm persentaġġ għoli ta’ nies li jirreġistraw għax-xogħol ma’ l-ETC li huma unskilled u li għalkemm anke jirreġistraw bħala labourers ma jkollhomx l-iskills neċessarji jew ma jkunux adattati li jaħdmu f’din it-tip ta’ industrija.  Allura xtaqt nistaqsi l-ewwelnett x’tip ta’ skemi qed jinħolqu ma’ l-ETC biex tiġi ndirizzata din il-problema u t-tieni nett, aktar minn hekk jekk hemmx il-ħsieb li ma’ l-ETC jinħolqu skemi speċjali għal dawk in-nies li qegħdin jirreġistraw għax-xogħol li jistgħu jintużaw temporanjament fuq xogħlijiet mingħajr ma jitilfu l-priority fir-reġistrar.  

  Illum nafu li hemm persentaġġ kbir ta’ dawk il-jirreġistraw għax-xogħol li għandhom ix-xewqa – biex ma nużax il-kelma vokazzjoni – li xi darba jaħdmu mal-gvern u allura jekk toffrilhom xi tip ta’ impjieg, per eżempju, fl-industrija tal-kostruzzjoni, żgur li se jirrifjutawh b’xi mod jew ieħor.  Meta ngħid “jirrifjutawh” jiġiifieri jagħmlu dan billi jgħidu li mhux adattat eċċ eċċ.  U r-raġuni għalfejn jagħmlu dan ħafna drabi tkun li jibżgħu li jekk jaċċettaw dak it-tip ta’ xogħol mal-privat jitilfu kull possibbilta` li eventwalment jieħdu job li jissejjaħ iktar stabbli u secure għaliex is-sistema tagħna hija hekk.  Din il-problema għadna ma ndirrizzajnihiex u naħseb li xi darba rridu nindirizzawha u niffaċċjawha.  

  Volidieri jien qed nistaqsi jekk hemmx il-ħsieb li flimkien ma’ l-ETC wieħed jaħseb fi skemi fejn nies li jirreġistraw għax-xogħol jingħataw l-opportunita` li jagħmlu xi tip ta’ xogħol fl-industrija tal-bini mingħajr ma jitilfu l-priority li teżisti fir-reġistrar.

  IL-PERIT ROBERT MUSUMECI:  Jiena naħseb li l-idea hija waħda plaswibbli pero` nistqarr li qatt ma ffokajna fuqha.  Forsi għandna nikkunsidraw li minflok ma’ l-ETC nirrikorru anke għal xi ħaġa simili. 

  ONOR. GEORGE HYZLER:  Ma rridx nissimplifikaha din il-problema għaliex naf li hija ferm iktar ikkumplikata minn hekk, pero` għandna bżonn naħsbu b’mod iżjed differenti biex ma nużax kelma oħra.

  IL-PERIT ROBERT MUSUMECI:  Fil-fatt li bilfors irridu nammettu li l-iskema tat-traineeship ma tantx ħadmet għalkemm għamilna sforz kbir biex din taħdem, waħda mill-affarijiet li se nagħmlu hija li se nżidu s-sussudju minn Lm12.50 kull ġimgħa għal Lm35.

  IS-SUR PAUL MIFSUD:  Fil-fatt fir-rigward ta’ dak li qed jgħid il-Perit Musumeci rigward it-traineeship kienu saru arranġamenti ma’ l-ETC sabiex dawn iżommu l-paga, pero` xorta waħda r-rispons biex jiġu għat-training kien wieħed fqir. 

  ONOR. GEORGE HYZLER:  Fil-fatt is-suġġeriment li għandu x’jaqsam mat-training m’iniex daqshekk konvint minnu.  Jien iktar xtaqtkom tiffukaw fuq dawn l-iskemi fejn tħajru nies li qegħdin jirreġistraw għax-xogħol li jagħmlu xogħol temporanju fl-industrija tal-bini mingħajr ma jitilfu l-benefiċċji tar-reġistrar.  Għandi idea li jeżistu skemi bħal dawn.

  IL-PERIT ROBERT MUSUMECI:  Iva, fil-fatt teżisti skema simili mal-Iocal councils.  Pero` biex norbot ma’ dan irrid ngħid li aħna se nippruvaw intellgħu l-paga għal Lm70, jiġifieri bejn li noħorġu aħna, bejn li joħorġu l-ETC u bejn li joħroġ l-employer irid ikun hemm Lm70.  Apparti hekk se nippruvaw nintroduċu iktar trades u anke evening courses għall-middle management.

  THE CHAIRMAN:  L-Onor. Buhagiar.

  ONOR. CHARLES BUHAGIAR:  Ħalli norbot ma’ dak li qed jingħad issa.  Jien naħseb li l-problema hija ħafna iktar serja milli qed ngħidu għaliex ħafna min-nies li jaħdmu fl-industrija tal-bini l-ewwelnett ma jaħdmux sakemm ikollhom 61 sena fiha għaliex apparti mill-fatt li dan huwa xogħol skabruż u ta’ tbatija hemm ċansijiet kbar li jweġġgħu, jekk mhux tort tagħhom tort ta’ ħaddieħor.  Jiena jkolli x’naqsam ma’ dawn in-nies fix-xogħol tiegħi bħala perit u naf li ftit huma dawk li jaqbżu l-50 sena u jibqgħu jagħmlu dan ix-xogħol. 

  It-tieni punt huwa li ħadd m’hu se jidħol mal-gvern jagħmel dan it-tip ta’ xogħol li huwa iebes għal Lm70 meta jistgħu jagħmlu xogħol ħafna iktar faċli għal paga iktar għolja.  Jien personalment naf b’ħafna bennejja li lin-nies tagħhom jagħtuhom Lm90 u anke Lm100 fil-ġimgħa imma minkejja dan, xorta waħda ma jsibux nies li lesti jagħmlu dan it-tip ta’ xogħol għar-raġuni li hemm ċerta tbatija fix-xogħol, mhux biss fiżika imma anke mill-elementi.  Jiġifieri jien naħseb li l-BICC għandha tistudja mhux biss x’hemm bżonn isir biex jingħata t-training lin-nies, imma anke l-mod ta’ kif jgħixu u jaħdmu dawn in-nies għaliex il-problema hija ħafna aktar akuta minn sempliċement nuqqas ta’ training.  Veru li dan irid isir u huwa tajjeb li jsir, imma rridu mmorru fil-fond minn hekk; bħalma player tal-football malli jagħlaq il-35 sena probabbilment irid jitlaq u jsib xogħol ieħor, bennej ukoll irid isib xogħol ieħor wara ċertu żmien għaliex ma jkunx jiflaħ aktar għalih jekk ikun ilu xi 20 sena fih.  

  Din il-problema ġieli tiġi solvuta barra minn Malta u anke f’kumpanniji kbar billi dawn maż-żmien jiġu promoted u ma jibqgħux jagħmlu ċertu xogħol ta’ tbatija u jilħqu supervisors u foremen u whatever imma mhux kulħadd jilħaq supervisor, ħafna nies jibqgħu at the lower end ta’ l-industrija.  Allura hemmhekk għandek il-problema ta’ nies li jispiċċaw mill-industrija għaliex ma jkunux jifilħu jaħdmu iktar fiha u ħafna minnhom jispiċċaw b’xi injuries, ma jkunux waslu għall-eta` pensjonabbli, u allura se jkollok nies li jkunu qed ifittxu job ieħor u ħafna drabi jkunu jridu job ta’ watchman jew xi ħaġa simili.  Din hija xi ħaġa li rridu nħarsu lejha u meta qed nitkellmu fuq l-industrija tal-bini m’iniex qed ngħid bajjada jew tile layers għaliex dawk huma ftit differenti imma qed nirriferi għan-nies tal-barrieri u bennejja.  Hemm bżonn niffikaw ftit fuq is-sitwazzjoni reali kif inhi.  

  Issemma l-bżonn li jsiru korsijiet fil-middle management.  Korsijiet bħal dawn kienu saru, pero` ma nafx għaliex twaqqfu.  Iva, hemm bżonn ħafna li jsiru korsijiet ta’ middle management kemm jista’ jkun malajr għaliex fl-industrija tal-kostruzzjoni f’pajjiżna l-iktar li nfallu huwa f’dak il-livell.  Għandna nies skilled li  huma tajbin ħafna u għandna periti tajbin ukoll imma fin-nofs m’għandna xejn, speċjalment li jkunu trained ħlief dawk li huma self-trained through l-industrija.  U hemmhekk huwa importanti li jkollok nies trained għaliex illum il-proġetti qed isiru ħafna iktar ikkumplikati; m’għadhomx bennej bi tlieta min-nies jagħmlu proġett.  Għalhekk għandek bżonn ta’ ċerti skills u huwa importanti li dan il-kors li qed tirriferu għalih mhux biss isir imma jsir b’tali mod li almenu min jispiċċaħ ikollu ċertifikat jew diploma ħalli meta tiġi għas-certification ikollu x’juri. U dan iġibni għat-tielet punt li rrid nagħmel.  

  Aħna tkellimna fuq ir-registration tal-kuntratturi pero` jien nistaqsi jekk din fl-aħħar mill-aħħar hijiex se twassal għall-classification għaliex li tirreġistra normalment huwa l-ewwel pass li jwasslek għal xi ħaġa oħra.  Xi kuntratturi jħobbu jitkellmu fuq il-classification ukoll bħala mezz kif meta jsiru ċerti xogħlijiet jew tenders ma jkunx jista’ japplika għalihom kulħadd imma jkunu jistgħu japplikaw għalihom ċerti kuntratturi li jkollhom ċerta klassifikazzjoni.  Dawn jargumentaw fis-sens li jgħidu li huma rreġistraw fejn qalu li għandhom ċertu ammont ta’ nies magħhom u ċerta expertise u equipment biex jaħdmu u allura għandhom jiġu klassifikati f’kategoriji differenti.  Mela jekk il-gvern – u jista’ jkun ukoll il-privat - joħroġ proġett li għalih ikun hemm bżonn ċerti skills jew esperjenza huma jargumentaw li wieħed imbagħad irid jasal għas-sitwazzjoni fejn il-gvern jew anke l-privat jgħid għal “dan” it-tip ta’ job jistgħu japplikaw biss dawk li jikklassifikaw f’kategorija “A” u “B”.  Jiġifieri se twasslu għal din?

  IL-PERIT ROBERT MUSUMECI:  Bħalissa fil-fatt għandna abbozz ta’ klassifikazzjoni u hemm “A”, “B”, “C” u “D”.  Li jiddistingwi bejn dawn il-kategoriji huwa  – s’issa għad għandna biss proposta – li kategorija “A” ikunu jikklassifikaw dawk li kapaċi jieħdu xogħol sa Lm100,000, kategorija “B” jikklassifikaw dawk li kapaċi jieħdu xogħol sa Lm250,000 u nibqgħu sejrin hekk sa aktar minn Lm1 miljun.  Waħda mill-preokkupazzjonijiet tagħna kienet li b’hekk se nkissru liż-żgħir u għalhekk l-idea li qed naħdmu fuqha issa hija li nsibu sistema – u qegħdin naħdmu fuqha kemm min-naħa tagħna, kemm min-naħa tal-Ministeru għas-Servizzi Ekonomiċi kif ukoll min-naħa tad-Dipartiment tal-Kuntratti - fil-fatt illum stess iltqajna biex nitkellmu dwar dan – li jekk inti ikollok “A”, “B”, “C” u “D” li huma żgħar u jkun hemm joinery għalih, aluminium għalih u decoration għalih, jingħaqdu flimkien u jirreġistraw bħala konsorzju għal dak il-job partikolari.  Jiġifieri m’aħna qed neskludu lil ħadd.  Se jkollok naturalment lil dak l-individwi li se jkunu kapaċi jidħlu dejjem għaliex huma kbar minnhom infushom, pero` biex ma neskludux liż-żgħar qegħdin nagħtu l-opportunita` li l-individwi jingħaqdu flimkien.

  ONOR. CHARLES BUHAGIAR:  Pero` jien naħseb li waħda mid-diffikultajiet li se tqum hija li min ikun jista’ jagħmel kollox jista’ jidħol għal kuntratt ta’ Lm100,000 u jista’ jidħol ukoll għal kuntratti żgħar.  Problema oħra ovvjament hija fuq liema kriterji se tiġġudika min jista’ jagħmel kuntratt ta’ Lm100,000 u min jista’ jagħmel kuntratt ta’ Lm1 miljun.  Irid ikun hemm kriterji ċari kif tasal biex tgħid li lil wieħed tista’ tafdah bi proġett ta’ Lm1 miljun u lil ieħor le.

  ONOR. GEORGE HYZLER:  Jista’ jiġi kkonsidrat track record?

  IL-PERIT ROBERT MUSUMECI:  Iva, fil-fatt din diġa` hija rikjesta għar-reġistrazzjoni għaliex fir-reġistrazzjoni qegħdin nitolbuhom isemmulna ħames proġetti li għamlu f’dawn l-aħħar snin naturalment mingħajr ma nagħtu timbru għal proġetti partikolari.

  ONOR. GEORGE HYZLER:  Imma l-importanti mhux li jkunu ħadu l-proġett imma kif għamluh għaliex billi xi ħadd b’xi mod jew ieħor ħa ħafna proġetti u rnexxielu jmur ħażin f’kull wieħed ma jfisser xejn.

  IL-PERIT ROBERT MUSUMECI:  Il-mod ta’ klassifikazzjoni, barra li tiffoka fuq kemm għandu makkinarju u nies miegħu l-kuntrattur, taħseb ukoll fuq il-livell li laħaq fil-proġetti riċenti li jkun għamel.

  ONOR. CHARLES BUHAGIAR:  Imma kif qed jgħid l-Onor. Hyzler, l-informazzjoni trid tiġi verifikata għaliex inutli li jagħtuk l-informazzjoni u ħadd ma jivverfika xejn. Jien ma nafx jekk qattx ġratlek imma lili ġieli kienet tiġrili li ssib bennej u jibda jgħidlek li għamel it-“tali”u t-“tali” dar imbagħad issib li ma jkun veru xejn.  Darba kien hemm wieħed li qalli li għamel ċerta villa u nzertajt kont naf sid il-villa u meta semmejtlu l-bennej qalli li mhux veru kien hu; veru li kien involut imma kien qed jagħmel it-tajn, ma kienx il-bennej.  Jiġifieri tridu toqogħdu attenti għall-informazzjoni li tingħata għaliex se jkun hemm min jipprova jiżgwida.

  L-aħħar punt li xtaqt nagħmel għalissa huwa għar-riferenza li hemm fir-rapport għall-private/public partnership.  Forsi tista’ telabora x’inhu l-ħsieb tagħkom dwar dan?

  IL-PERIT ROBERT MUSUMECI:  Il-private/public partnership li tissemma fir-rapport hija distinta mill-private/public partnership li ppropona l-gvern fl-aħħar budget.  Is-sena l-oħra aħna ħriġna bil-proposta -  kienet inizjattiva ta’ wħud mill-membri tal-bord innifsu - fein lill-gvern ikkomunikajnilu set ta’ proposti kif jista’ jimplimenta din il-private/public partnership.  Per eżempju, ipproponejna l-building operate and transfer li inti tibni proġett, toperah għal 10 snin imbagħad terġa’ tagħtih lill-gvern bħalma jiġri diġa`.  Barra minn hekk waħda mill-aċċenn li kellu dan ir-rapport huwa li l-gvern iwaqqaf task group bl-idea li dan jieħu l-proposti mill-privat biex ikun jista’ jaħdem u jiffaċilita.

  ONOR. CHARLES BUHAGIAR: Jien naf li l-BICC taħdem billi tagħmel recommendations lill-gvern f’setturi diversi.  Huwa possibbli li lil dan il-Kumitat tagħtuh lista tar-rakkmandazzjonijiet li għamiltu lill-gvern f’dawn l-aħħar 12-il xahar u tgħidulna kemm minnhom ġew milqugħa u kemm minnhom jew attwati?

 IL-PERIT ROBERT MUSUMECI: Nista’ nagħmilha pero` hemm uħud minnhom li għadhom under process.

  ONOR. CHARLES BUHAGIAR:  Imma tista’ tagħtina dawk li diġa` ingħataw lill-gvern jew lill-Planning Authority?

 IL-PERIT ROBERT MUSUMECI:  Iva, dawk nista’ nagħtihomlok.

  ONOR. CHARLES BUHAGIAR:  Jiġifieri tagħmlilna lista tar-recommendations u ħdejhom tindikalna jekk ġewx implimentati jew le.

  IS-SUR PAUL MIFSUD:  Li rrid ngħid jien huwa li ma rridux ninsew ir-rwol prinċipali tal-BICC huwa wieħed konsultattiv. 

  ONOR. CHARLES BUHAGIAR:  Imma huma jagħmlu r-rakkmandazzjonijiet lill-gvern u aħna rridu naraw li dawk ir-rakkmandazzjonijiet li jkunu validi jiġu mplimentati għaliex inkella jkun kollu għal xejn li jsiru.

  THE CHAIRMAN:  Iktar kummenti?  L-Onor. Hyzler.

  ONOR. GEORGE HYZLER:  Jiena xtaqt biss nistaqsi l-Awditur Ġenerali għandux xi kummenti dwar il-financial statements.

  THE CHAIRMAN:  Iva, fil-fatt kont se nistaqsih jiena wkoll.  Is-Sur Galea.

  IS-SUR JOSEPH G. GALEA (Awditur Ġenerali):  Mr Chairman, bħala line-item ta’ Lm120,000 fil-lista ta’ risk areas u priorities li għandna waqa’ biss taħt id-dekasteru tal-Ministeru kollu, pero` rigward l-accounts kif ippreżentati nista’ ngħid li dawn jaqblu fedelment mat-totali li tana l-awditur li ġie mqabbad mill-BICC.  Barra minn hekk nista’ ngħid ukoll - peress li qiegħed bħala line-item – li hemm ċerta informazzjoni li għada pitgħada nkunu nistgħu nużawha biex nibnu aktar il-file tagħna biex jekk kemm-il darba dan il-Kumtiat xi darba jitlobna aktar dettalji aħna nkunu nistgħu nagħtu xi informazzjoni li tista’ tkun koperta minn xi rapporti oħra aktar ġeneriċi.  Pero` nerġa’ ngħid li għal dak li għandu x’jaqsam ma’ accounts nista’ ngħid li dawn jaqblu fedelment ma’ l-accounts li għandu l-gvern fis-sistema ċentralizzata tat-Teżor.

  THE CHAIRMAN:  Iktar kummenti?  Ma jidhirx li hawn u għalhekk nista’ naġġorna l-laqgħa.  Qabel nikkonkludu xtaqt nagħmel żewġ rimarki.  L-ewwelnett irrid ngħid li mhux se jkun possibbli li niltaqgħu bħal-lum ħmistax kif inhi l-prassi għaliex se ssir laqgħa tal-Foreign Affairs Committee u ġejt mistieden biex nattendi għaliha u allura se niltaqgħu bħal-lum tliet ġimgħat.  It-tieni nett -  dejjem jiddependi mill-iskedar tax-xogħol tal-Parlament minħabba r-recess tas-Sajf -  xtaqt nelenka l-items li kont qed nissuġġerixxi li jkollna diskussjoni dwarhom sar-recess ħalli wieħed ikun jista’ jiggwida ruħu aħjar.  Bħala l-ewwel item se nagħmel l-item li ssuġġerixxa l-Onor. Galea Pace, jiġifieri l-korrispondenza dwar it-telephones with overseas dialing facilities, imbagħad bħala main item ir-Rapport Annwali tal-Bank Ċentrali, u wara - dejjem jekk nilħqu - nittrattaw żewġ rapporti li kellna mill-Awditur Ġenerali, wieħed dwar it-trasport tal-gvern u l-ieħor dwar l-akwakultura.

Nirringrazzjakom.

Fis-7:52 p.m. il-Kumitat aġġorna.

